
 

 
“MRA AWARDS 2026” ШАЛГАРУУЛАЛТАД 

ОРОЛЦОХЫГ УРИХ ТУХАЙ 
 
        

 
“Монголын Ресторан, Зоогийн Газрын Холбоо” ГҮТББ-аас хоол үйлдвэрлэл, 

үйлчилгээ болон зочлох үйлчилгээний мэргэжлийн сургалтын салбарын шилдэг 
байгууллагуудыг тодруулах “MRA Awards 2026”шалгаруулалтыг хоёр дахь жилдээ зохион 
байгуулж байна. 

Тус шалгаруулалт нь бүтээгдэхүүн, үйлчилгээний чанар, хэрэглэгчийн сэтгэл 
ханамж, ажилтны мэргэжлийн ур чадвар, байгууллагын удирдлага, зохион байгуулалт, 
шинэлэг санаачилгаар манлайлсан оролцогчдыг тодруулж, тэдний амжилт, сайн 
туршлагыг салбарын хэмжээнд түгээн дэлгэрүүлэх, олон нийтэд таниулах зорилготой юм. 

Өмнөх удаагийн “MRA Awards 2025” шалгаруулалтад 122 байгууллага материалаа 
ирүүлж, найман номинацийн шилдгүүд тодорсон. Энэ жил хамрах хүрээг өргөжүүлж, 
ресторан, түргэн хоолны газар, гуанз, цайны газар, кафе, бар, лаунж, шөнийн клуб, караоке, 
кофе шоп, нарийн боовны газар, хүлээн авалт, арга хэмжээний танхим, катеринг үйлчилгээ 
болон зочлох үйлчилгээний мэргэжлийн сургалтын байгууллагыг хамарсан 14 номинациар 
шилдгүүдийг шалгаруулна. 

Шалгаруулалтад Улаанбаатар хот болон аймаг, орон нутагт үйл ажиллагаа явуулдаг 
хуулийн этгээд, түүнчлэн бизнес эрхлэгч, татвар төлөгчөөр бүртгэгдсэн хувь хүн оролцох 
боломжтой бөгөөд холбооны гишүүн болон гишүүн бус оролцогчдыг ижил шалгуур, 
аргачлалаар үнэлнэ. 

Иймд та бүхнийг байгууллага, брэнд, салбар, үйлчилгээний нэгжээ үйл ажиллагааны 
чиглэл, онцлогт нь тохирох номинацид нэр дэвшүүлж, хамт олныхоо амжилт, туршлага, 
бүтээгдэхүүн, үйлчилгээний давуу талыг салбартаа болон олон нийтэд таниулахыг урьж 
байна. 

Нэр дэвших цахим бүртгэлийг 2026 оны 10 дугаар сарын 14-ний өдрийн 10:00 цагаас 
11 дүгээр сарын 9-ний өдрийн 18:00 цаг хүртэл, Улаанбаатарын цагаар, 
www.mongolianrestaurants.mn цахим хуудсаар хүлээн авна.  

Шагнал гардуулах ёслол 2026 оны 12 дугаар сарын 2-ны өдөр “Шангри-Ла 
Улаанбаатар” зочид буудлын Ballroom танхимд болно. Бүртгэлийн хураамжид 
шалгаруулалтын зохион байгуулалтын зардал болон шагнал гардуулах ёслолд нэг 



 

 

төлөөлөгч оролцох эрх багтана. Нэмэлт зочны оролцох төлбөр нэг хүн тутамд 150,000 төгрөг 
байна. 

Энэ жилийн шагнал гардуулах ёслолыг салбарын аж ахуйн нэгжүүдийн хамтын 
оролцоотойгоор, урлагийн тоглолт, үзүүлбэр бүхий баярын цэнгүүний хэлбэрээр зохион 
байгуулна. Арга хэмжээнд салбарын компаниудын удирдлага, ерөнхий менежер, ерөнхий 
тогооч нар болон топ ханган нийлүүлэгч, түнш байгууллагуудын захирлууд зэрэг 600 гаруй 
зочин оролцохоор төлөвлөж байна. Уг арга хэмжээ нь салбарын хамт олны амжилт, ололтыг 
алдаршуулахын зэрэгцээ оролцогчдод ажил хэргийн шинэ харилцаа тогтоох, түншлэл, 
хамтын ажиллагаагаа өргөжүүлэх боломжийг бүрдүүлэх юм. 

Шилдгээр шалгарсан оролцогчдод цом, батламж гардуулж, тухайн жилийн шагнал 
хүртэгчийн албан ёсны тэмдэглэгээг ашиглах эрх олгоно. Мөн тэдний амжилт, сайн 
туршлагыг Холбооны болон бусад мэдээллийн сувгуудаар олон нийтэд сурталчлан 
таниулна. 

Та бүхэн хавсралтаар хүргүүлж буй оролцогчдод зориулсан мэдээлэл болон цахим 
хуудсанд байрлах шалгаруулалтын дэлгэрэнгүй мэдээлэлтэй танилцаж, “MRA Awards 2026” 
шалгаруулалтад идэвхтэй оролцоно уу.  
 
Хавсралт:  

1. “MRA Awards 2026” шалгаруулалтад оролцогчдод зориулсан мэдээлэл. 
2. “MRA Awards 2025” шалгаруулалтын товч мэдээлэл. 

 
Хүндэтгэсэн, 
 
 
 
М. ЕСӨНМӨНХ 
ЕРӨНХИЙЛӨГЧ  
“МОНГОЛЫН РЕСТОРАН, ЗООГИЙН ГАЗРЫН ХОЛБОО” ГҮТББ 

Х А В С Р А Л Т  1  

MRA AWARDS 2026 

ШАЛГАРУУЛАЛТАД ОРОЛЦОГЧДОД ЗОРИУЛСАН МЭДЭЭЛЭЛ 
 
 
 
 01.   ОРОЛЦОХ ХҮРЭЭ, ҮНДСЭН НӨХЦӨЛ 
Хэн оролцож болох вэ? 

Шалгаруулалтад Улаанбаатар хот болон аймаг, орон нутагт үйл ажиллагаа явуулдаг, тухайн номинацийн хамрах 
хүрээ, шаардлагыг хангасан хуулийн этгээд болон бизнес эрхлэгч, татвар төлөгчөөр бүртгэгдсэн хувь хүн 
оролцож болно.  
Оролцогч нь өөрийн эрхлэн ажиллуулдаг байгууллага, брэнд, салбар, үйлчилгээний нэгжийг үйл ажиллагааны 
онцлогт нь тохирох номинацид нэр дэвшүүлэх ба холбооны гишүүнчлэлээс үл хамааран оролцох боломжтой. 
Үйл ажиллагаа явуулсан хугацаа 

Нэр дэвшүүлж буй брэнд, салбар, үйлчилгээний нэгж нь бүртгэлийн эцсийн хугацаа болох 2026 оны 11 
дүгээр сарын 9-ний өдрийн байдлаар нэгээс доошгүй жил үйл ажиллагаа явуулсан байна. 
Энэ хугацааг зөвхөн хуулийн этгээдийн үүсгэн байгуулагдсан огноогоор бус, нэр дэвшиж буй брэнд, 
салбар, үйлчилгээний нэгжийн үйл ажиллагаа эхэлсэн огноогоор тооцно. 

Хэдэн номинацид нэр дэвшиж болох вэ? 

Нэр дэвшигч нь тухайн номинацийн хамрах хүрээ, 
шаардлагыг хангасан тохиолдолд хоёр хүртэлх 
номинацид оролцож болно. 

Хоёр номинацид оролцох бол номинаци тус бүрд 
тусдаа бүртгүүлж, бүртгэлийн хураамжийг тус тус 
төлнө. 

Оролцогчид сүлжээ, франчайз рестораны номинацид 
нэгдсэн үйл ажиллагаагаараа, бусад номинацид 
тодорхой салбар, нэгжээрээ нэр дэвшиж болно. 

Хүлээн авалт, арга хэмжээний танхимын номинацид 
нэг бизнес эрхлэгч зөвхөн нэг танхим буюу нэг 
цогцолбор нэр дэвшүүлнэ. Энэ нь шаардлага 
хангасан өөр нэг номинацид давхар оролцох эрхийг 
хязгаарлахгүй.  

02.  НОМИНАЦИ, ХАМРАХ ХҮРЭЭ, ҮНЭЛЭХ ҮНДСЭН ЧИГЛЭЛ 

Шалгаруулалтыг дараах 14 номинациар зохион байгуулах бөгөөд нэр дэвшигч нь өөрийн 
үйл ажиллагааны чиглэл, үйлчилгээний онцлогт нийцсэн номинацийг сонгоно. 
Номинаци тус бүрийн хамрах хүрээ, үндсэн шалгуур, тухайн оны амжилт, онцлог үйл 
ажиллагаанаас гадна үнэлэх үндсэн чиглэлийг дараах хэсэгт дурдсан ба үнэлгээг 
шалгаруулалтын удирдамж болон үнэлгээний аргачлалд заасан шалгуурын дагуу 
гүйцэтгэнэ.  

    

2.1. ОНЫ ШИЛДЭГ ДЭЭД ЗЭРЭГЛЭЛИЙН РЕСТОРАН 
F I N E  D I N I N G  R E S T A U R A N T  O F  T H E  Y E A R  

 
Хамрах хүрээ  
Чанартай хүнс, түүхий эд ашиглан өндөр ур чадвартай тогоочийн бэлтгэсэн хоол, мэргэжлийн 
түвшний ширээний бүрэн үйлчилгээ, тансаг орчныг хослуулсан дээд зэрэглэлийн ресторан 
хамрагдана. Цэсийн онцлог, хоолны гүйцэтгэл, үйлчилгээ болон орчин нь тухайн рестораны 
зэрэглэлд нийцсэн байна. 
Тогтоосон дарааллаар олон төрлийн хоол амтлуулах багц цэстэй, тогоочийн өөрийн бүтээсэн 
хоолны тусгай цэстэй болон зочид буудлын дээд зэрэглэлийн ресторан мөн оролцож болох 
бөгөөд хоолны улс, үндэсний чиглэлээр хязгаарлахгүй.  

Үнэлэх үндсэн чиглэл 
Номинацийн үндсэн шалгуур, үйлчилгээний чанараас гадна хоолны амт, чанарын тогтвортой 
байдал, цэсийн онцлог, сонголт, таваглалт, ширээ засалтыг үнэлнэ. Мөн тогооч, заалны 
менежер, үйлчилгээний ажилтны ур чадвар, ширээний үйлчилгээний мэргэжлийн түвшин, 
зочинд тавих анхаарал, халамж, орчны чанар, тав тухыг харгалзан үзнэ. 

    

2.2. ОНЫ ШИЛДЭГ ОЛОН ҮНДЭСНИЙ ХООЛНЫ РЕСТОРАН 
I N T E R N A T I O N A L  C U I S I N E  R E S T A U R A N T  O F  T H E  Y E A R  

 
Хамрах хүрээ 
Япон, Солонгос, Хятад, Энэтхэг, Итали, Франц, Орос болон бусад орны хоолоор төрөлжсөн, эсхүл 
хэд хэдэн үндэстний хоолны цэстэй, бүрэн үйлчилгээтэй ресторан хамрагдана. Өөр өөр орны 
хоолны жор, бэлтгэх арга барилыг хослуулан үйлчилдэг ресторан мөн оролцож болно. 
Махан хоол, далайн бүтээгдэхүүн, суши, рамен, халуун тогоо, шарсан мах зэрэг хоол, 
бүтээгдэхүүнээр төрөлжсөн ресторанууд энэ номинацид хамаарна. Түүнчлэн цагаан хоол, амьтны 
гаралтай орцгүй хоол болон эрүүл хооллолтын чиглэлээр үйлчилдэг ресторануудыг хамруулна. 

Үнэлэх үндсэн чиглэл 
Номинацийн үндсэн шалгуур, үйлчилгээний чанар, үзүүлэлтээс гадна цэсийн онцлог, хоолны 
амт, түүхий эдийн чанар, жор, технологийн мөрдөлт, хоол бэлтгэлийн гүйцэтгэлийг үнэлнэ. Мөн 
үйлчилгээний чанар, зохион байгуулалт, орчны тав тухыг харгалзан үзнэ. 

    

2.3. ОНЫ ШИЛДЭГ МОНГОЛ ҮНДЭСНИЙ ХООЛНЫ РЕСТОРАН 
M O N G O L I A N  C U I S I N E  R E S T A U R A N T  O F  T H E  Y E A R  

 
Хамрах хүрээ 
Уламжлалт болон орчин үеийн монгол хоолоор үйлчилдэг, бүрэн үйлчилгээтэй ресторан 
хамрагдана. Үүнд нутгийн онцлог хоолоор төрөлжсөн ресторан, монгол гэрт үйл ажиллагаа 
явуулдаг үндэсний хоолны ресторан багтана. Монгол хоол, зочлох ёс, үндэсний урлаг, соёлын 
үзүүлбэрийг хослуулан үйлчилдэг ресторан мөн оролцож болно. 

Үнэлэх үндсэн чиглэл 
Үндсэн шалгуур, үйлчилгээний чанар, үзүүлэлтээс гадна Монгол хоолны онцлог, амт, орцын 
чанар, жор, технологийн мөрдөлт, үндэсний хоолны соёлыг илэрхийлсэн байдлыг үнэлнэ. Мөн 
үйлчилгээний чанар, зохион байгуулалт, орчны онцлог, тав тухыг харгалзан үзнэ. 

    

2.4. ОНЫ ШИЛДЭГ СҮЛЖЭЭ, ФРАНЧАЙЗ РЕСТОРАН 
R E S T A U R A N T  C H A I N  O R  F R A N C H I S E  O F  T H E  Y E A R  

 
Хамрах хүрээ 
Нэгдсэн нэр, стандарт, удирдлага, зохион байгуулалттай ресторан, түргэн хоолны газар, кафе, 
цайны газар, кофе шоп, нарийн боов, амттаны газар, бар, лаунж болон бусад хоол, уух зүйлсийн 
үйлчилгээний сүлжээ байгууллага хамрагдана. 

Хоёроос доошгүй салбартай сүлжээ байгууллага, эсхүл франчайзын гэрээний үндсэн дээр 
бусдын худалдааны нэр, үйл ажиллагааны тогтолцоог ашиглах хүчинтэй эрхтэй үйлчилгээ эрхлэгч 
оролцож болно. 
Энэ номинацид салбар тус бүрээр бус, сүлжээ буюу франчайзын нэгдсэн үйл ажиллагаагаар нэр 
дэвшинэ. 

Үнэлэх үндсэн чиглэл 
Үндсэн шалгуураас гадна салбаруудын бүтээгдэхүүн, үйлчилгээний чанарын жигд байдал, нэгдсэн 
стандартын хэрэгжилтийг үнэлнэ. Мөн ажилтны сургалт, нийлүүлэлтийн зохион байгуулалт, дотоод 
хяналт, хэрэглэгчийн үйлчилгээний тогтолцоог харгалзан үзнэ. 

    

2.5. ОНЫ ШИЛДЭГ ТҮРГЭН ХООЛНЫ ГАЗАР 
F A S T  F O O D  R E S T A U R A N T  O F  T H E  Y E A R  

 
Хамрах хүрээ 
Түргэн болон өдөр тутмын хоолоор шуурхай үйлчилдэг дараах газар, нэгж хамрагдана: 

 Гуанз, цайны газар, ажилчдын хоолны газар, хоолны үйлчилгээ давамгайлсан кафе; 
 Өөртөө үйлчлэх болон урьдчилан бэлтгэсэн бэлэн хоолноос сонгон үйлчлүүлэх газар; 
 Бургер, пицца, тахиа, сэндвич болон бусад түргэн хоолоор үйлчилдэг газар; 
 Бууз, хуушуур, банш, цуйван, шөл, гоймон зэрэг хоолоор төрөлжсөн газар;  
 Авч явах болон өдөр тутмын хүргэлтийн хоол бэлтгэдэг гал тогоо; 
 Өдрийн багц хоолны үйлчилгээ үзүүлдэг газар; 
 Зах, худалдааны төв, дэлгүүр, хоол үйлчилгээний цогцолборт үйл ажиллагаа явуулдаг 

хоолны цэг. 
Үнэлэх үндсэн чиглэл 
Номинацийн үндсэн шалгуур, үзүүлэлтээс гадна хоолны амт, чанар, үнэ ба чанарын нийцэл, 
үйлчилгээний шуурхай байдал, хүртээмжийг үнэлнэ. Мөн хоол бэлтгэх болон үйлчилгээний орчны 
цэвэр байдлыг харгалзан үзнэ. 

    

2.6. ОНЫ ШИЛДЭГ ИННОВАЦИЛАГ РЕСТОРАН 
M O S T  I N N O V A T I V E  R E S T A U R A N T  O F  T H E  Y E A R  

 
Хамрах хүрээ 
Бүтээгдэхүүн, үйлчилгээ, технологи, удирдлага, зохион байгуулалтдаа шинэ санаа, шийдэл 
нэвтрүүлж, бодит үр дүнд хүрсэн хоол, уух зүйлсийн үйлчилгээний байгууллага хамрагдана. 
Үйлчилгээний чанар, хэрэглэгчийн сэтгэл ханамж, бүтээмжийг дээшлүүлэх, хаягдлыг бууруулах, 
ус, эрчим хүч, сав баглаа боодлын хэрэглээг хэмнэх, хариуцлагатай худалдан авалтыг хөгжүүлэх 
чиглэлээр хэрэгжүүлсэн шинэлэг шийдлээр нэр дэвшиж болно. 
Нэвтрүүлсэн шийдлийн хэрэгжилт, үр дүнг өмнөх болон дараах нөхцөлийн харьцуулалт, холбогдох 
баримт, хэмжигдэхүйц үзүүлэлтээр нотолсон байна. 

Үнэлэх үндсэн чиглэл 
Шийдлийн шинэлэг байдал, бодит хэрэгжилт, өмнөх нөхцөлтэй харьцуулсан үр дүнг үнэлнэ. Мөн 
үр нөлөөг нотлох баримтын үндэслэл, тухайн шийдлийг цаашид тогтвортой хэрэгжүүлэх 
боломжийг харгалзан үзнэ. 

    

2.7. ОНЫ ШИЛДЭГ КОКТЕЙЛЬ ЛАУНЖ 
C O C K T A I L  L O U N G E  O F  T H E  Y E A R  

 
Хамрах хүрээ 
Коктейль болон бусад уух зүйлсийн үйлчилгээ давамгайлсан, зочид тухлан сууж үйлчлүүлэх тав 
тухтай орчин бүхий коктейль бар, лаунж хамрагдана. Коктейлийн цэсийн онцлог, уух зүйлс 
бэлтгэх мэргэжлийн ур чадвар, үйлчилгээний чанар, зохион байгуулалт болон орчны шийдэл нь 
тухайн газрын онцлогийг илэрхийлсэн байна.  

Үнэлэх үндсэн чиглэл 
Үндсэн шалгуур, үйлчилгээний чанар, үзүүлэлтээс гадна коктейлийн болон бусад уух зүйлсийн 
жор, амт, чанар, уух зүйлс бэлтгэх ажилтны ур чадвар, зочдод үзүүлэх үйлчилгээ, орчны тав тухыг 
үнэлнэ. Мөн согтууруулах уух зүйлсээр хариуцлагатай үйлчлэх зарчмыг хэрэгжүүлж буй байдлыг 
харгалзан үзнэ. 

2.8. ОНЫ ШИЛДЭГ ПАБ, БАР 
P U B  O R  B A R  O F  T H E  Y E A R  

 
Хамрах хүрээ 
Паб, шар айргийн бар, өөрийн үйлдвэрлэсэн шар айргаар үйлчилдэг паб, спортын нэвтрүүлэг 
үзэх орчинтой бар, дарсны бар, амьд хөгжмийн бар болон ресторантай хосолсон паб хамрагдана. 
Бильярд, боулингийн үйлчилгээг хоол, уух зүйлсийн үйлчилгээтэй хослуулсан паб, бар мөн 
оролцож болно. 

Үнэлэх үндсэн чиглэл 
Үндсэн шалгуур, үйлчилгээний чанар, үзүүлэлтээс гадна уух зүйлс, хоолны чанар, үйлчилгээний 
зохион байгуулалт, орчны тав тух, үйлчлүүлэгчийн аюулгүй байдлыг үнэлнэ. 

    

2.9. ОНЫ ШИЛДЭГ ШӨНИЙН КЛУБ 
N I G H T C L U B  O F  T H E  Y E A R  

 
Хамрах хүрээ 
Шөнийн клуб, бүжгийн клуб, хөгжмийн тодорхой чиглэлээр төрөлжсөн клуб болон бүжиг, 
хөгжмийн хөтөлбөр давамгайлсан бар, лаунж хамрагдана. 

Үнэлэх үндсэн чиглэл 
Үндсэн шалгуур, үйлчилгээний чанар, үзүүлэлтээс гадна хөтөлбөрийн чанар, дуу, гэрлийн 
шийдэл, уух зүйлсийн үйлчилгээг үнэлнэ. Мөн зочдын орох, гарах хөдөлгөөний зохицуулалт, насны 
хязгаарлалтын хяналт, аюулгүй байдлыг хангах зохион байгуулалтыг харгалзан үзнэ. 

     

2.10. ОНЫ ШИЛДЭГ КАРАОКЕ 
K A R A O K E  V E N U E  O F  T H E  Y E A R  

 
Хамрах хүрээ 
Тусдаа өрөөтэй караоке, нийтийн тайзтай караоке болон лаунж, бар, ресторантай хосолсон 
караоке хамрагдана. Мөн хүүхэд, гэр бүлээрээ үйлчлүүлэхэд зориулсан караоке оролцох 
боломжтой.   

Үнэлэх үндсэн чиглэл 
Үндсэн үйлчилгээний чанараас гадна дууны сан, дуу, дүрсний тоног төхөөрөмжийн чанар, хэвийн 
ажиллагаа, дуу тусгаарлалтыг үнэлнэ. Мөн өрөө, үйлчилгээний орчны цэвэр байдал, тав тух, 
захиалгын зохион байгуулалт, үнэ, төлбөрийн ил тод байдлыг харгалзан үзнэ. 

     

2.11. ОНЫ ШИЛДЭГ КОФЕ ШОП, НАРИЙН БООВНЫ ГАЗАР 
C O F F E E  S H O P  &  B A K E R Y  O F  T H E  Y E A R  

 
Хамрах хүрээ 
Кофе болон нарийн боовны үйлчилгээг хослуулан эрхэлдэг кофе шоп, төрөлжсөн кофены газар, 
нарийн боовны газар хамрагдана. Эдгээр нь талх, бялуу, шоколад, бусад амттан, түүнчлэн цай, 
жимсний шүүс болон бусад уух зүйлсээр давхар үйлчилж болно. 
Авч явах болон явуулын кофены үйлчилгээ эрхэлдэг нэгж нь кофе, нарийн боовны хосолсон 
үйлчилгээтэй тохиолдолд мөн оролцож болно.  
Энэ номинацид нэр дэвших газар нь кофе болон нарийн боовны үйлчилгээг заавал хослуулсан 
байна. 

Үнэлэх үндсэн чиглэл 
Үндсэн шалгуур, үйлчилгээний чанар, үзүүлэлтээс гадна кофе, бусад уух зүйлс, нарийн боов, 
амттаны чанар, бүтээгдэхүүний шинэхэн байдал, бэлтгэл, хадгалалт болон үйлчилгээний чанарыг 
үнэлнэ. 

     

2.12. ОНЫ ШИЛДЭГ ХҮЛЭЭН АВАЛТ, АРГА ХЭМЖЭЭНИЙ ТАНХИМ  
E V E N T  V E N U E  O F  T H E  Y E A R  

 
Хамрах хүрээ 
Хоол, уух зүйлсийн үйлчилгээтэй хурим, хүлээн авалтын танхим, арга хэмжээний цогцолбор, 
зочид буудлын хүлээн авалт, арга хэмжээ, хурлын танхим хамрагдана. Том гэр, асарт хоол, уух 
зүйлсийн үйлчилгээ бүхий хүлээн авалт зохион байгуулдаг газар мөн оролцож болно. 
Нэг бизнес эрхлэгч энэ номинацид зөвхөн нэг танхим буюу нэг цогцолбор нэр дэвшүүлнэ. Энэ 
хязгаар нь хуулийн этгээд болон хувь хүнээр бизнес эрхлэгчид адил үйлчилнэ. Тухайн оролцогч 
шаардлага хангасан өөр нэг номинацид давхар нэр дэвшиж болно. 

Үнэлэх үндсэн чиглэл 
Захиалагчийн хэрэгцээ, шаардлагыг хангаж буй байдал, сэтгэл ханамж, арга хэмжээний 
төлөвлөлт, зохион байгуулалтыг үнэлнэ. Мөн цэсийн сонголт, хоолны амт, үйлчилгээний чанар, 
техник хэрэгслийн бэлэн байдал, аюулгүй байдлыг харгалзан үзнэ. 

     

2.13. ОНЫ ШИЛДЭГ КАТЕРИНГ ҮЙЛЧИЛГЭЭ ҮЗҮҮЛЭГЧ 
C A T E R I N G  S E R V I C E  P R O V I D E R  O F  T H E  Y E A R  

 
Хамрах хүрээ 
Дараах төрлийн захиалгат болон байгууллагын хоол үйлдвэрлэл, үйлчилгээ эрхэлдэг байгууллага, 
бизнес эрхлэгч хамрагдана:  

 Хурим, хурал, уулзалт, цайны завсарлага, баяр ёслол, буяны цагаалга, спорт, соёлын 
арга хэмжээний хоол үйлчилгээ; 

 Захиалагчийн сонгосон байршилд очиж үйлчилдэг явуулын катеринг; 
 Байгууллагын тогтмол хоол үйлдвэрлэл, үйлчилгээ. 

Үнэлэх үндсэн чиглэл 
Хүнсний аюулгүй байдал, хоолны амт, чанар, цэсийн сонголт, хооллолтын тусгай хэрэгцээг хангаж 
буй байдлыг үнэлнэ. Мөн хадгалалт, тээвэрлэлт, нийлүүлэлт, хүргэлтийн зохион байгуулалт, 
захиалгын гүйцэтгэлийг харгалзан үзнэ.  

   

2.14. 
ЗОЧЛОХ ҮЙЛЧИЛГЭЭНИЙ САЛБАРЫН ОНЫ ШИЛДЭГ СУРГАЛТЫН 
БАЙГУУЛЛАГА 
H O S P I T A L I T Y  T R A I N I N G  I N S T I T U T I O N  O F  T H E  Y E A R  

 
Хамрах хүрээ 
Тогооч, нарийн боовчин, зөөгч, кофе, уух зүйлс бэлтгэх ажилтан болон үйлчилгээний удирдах 
ажилтан бэлтгэдэг дараах байгууллага, нэгж хамрагдана: 

 Мэргэжлийн сургууль, политехник коллеж; 
 Их, дээд сургуулийн холбогдох сургалтын хөтөлбөр хэрэгжүүлэгч нэгж; 
 Мэргэжлийн сургалтын төв; 
 Мэргэжлийн холбооны сургалтын нэгж; 
 Тогтсон хөтөлбөр, зохион байгуулалттай байгууллагын дотоод сургалтын нэгж. 

Үнэлэх үндсэн чиглэл 
Сургалтын хөтөлбөрийн чанар, багшийн мэргэшил, дадлагын орчин, суралцагчийн эзэмшсэн ур 
чадварыг үнэлнэ. Мөн төгсөгчийн ажил эрхлэлт, ажил олгогчийн үнэлгээг харгалзан үзнэ. 

Номинаци сонгоход анхаарах зүйл 

Зөвхөн талбай түрээслүүлэх, хүнсний 
бөөний худалдаа эрхлэх, савласан 
бүтээгдэхүүн үйлдвэрлэх, эсхүл хоол 
хүргэлтийн үйлчилгээ дангаар 
эрхлэх үйл ажиллагаа энэхүү 
шалгаруулалтад хамаарахгүй. Харин 
ийм бизнес эрхлэгч өөрийн эрхлэн 
ажиллуулдаг хоол үйлчилгээний 
нэгжээрээ нэр дэвшиж болно.  

Үйлчилгээний хэлбэр нь аль нэг 
номинацид шууд хамаарахгүй, 
эсхүл хэд хэдэн төрлийн 
үйлчилгээг хослуулсан бол Ажлын 
алба үндсэн үйл ажиллагаанд нь 
хамгийн тохирох номинацийг санал 
болгоно.  
 
Зочид буудал, амралтын газар, 
ресортын дэргэдэх ресторан, бар, 
кафе болон бусад хоол, 
үйлчилгээний нэгж мөн тохирох 
номинацид нэр дэвшин оролцож 
болно. 

Сонгосон номинацийг өөрчлөх 
шаардлагатай бол Ажлын алба 
үндэслэлийг тайлбарлаж, 
оролцогчийн зөвшөөрлийг 
авна. Өөр номинацид 
шилжүүлсэн хүсэлтэд 
бүртгэлийн хураамжийг дахин 
ногдуулахгүй. 

 

03.  БҮРТГЭЛ 

Бүртгэл эхлэх 
2026 оны 10 дугаар сарын 14-ний 10:00 цаг 

Бүртгэл дуусах 
2026 оны 11 дүгээр сарын 9-ний 18:00 цаг 

 
 Оролцогч нь цахим хуудасны бүртгэлийн хэсэгт нэвтэрч, сонгосон номинацийн дагуу хүсэлтээ илгээнэ. 
 Бүртгүүлэхдээ нэр дэвшиж буй байгууллага, брэнд, салбар, үйлчилгээний нэгжийн нэр, байршил, үйл 

ажиллагаа эхэлсэн огноо болон хариуцсан төлөөлөгчийн холбоо барих мэдээллийг үнэн зөв оруулна. 

 Хоёр номинацид оролцох тохиолдолд номинаци тус бүрд тусдаа бүртгэл үүсгэнэ. Бүртгэл илгээсэн нь 
дараагийн шатанд шууд оролцох эрх үүсгэхгүй бөгөөд урьдчилсан шалгаруулалтад тэнцсэн оролцогчийг 
газар дээрх үнэлгээнд хамруулна.  

 
04.  БҮРДҮҮЛЭХ МАТЕРИАЛ 

1. Нэр дэвших цахим бүртгэл 
Цахим бүртгэлийн маягтад бизнес эрхлэгч болон нэр дэвшүүлж буй байгууллага, брэнд, салбар, үйлчилгээний 
нэгжийн үндсэн мэдээлэл, үйл ажиллагаа эхэлсэн огноо, сонгосон номинаци, хариуцсан төлөөлөгчийн холбоо 
барих мэдээллийг бөглөнө.  

 
2. Тухайн оны үйл ажиллагаа, амжилт, үр дүнгийн тайлбар болон нотлох баримт 
Сонгосон номинацийн үнэлэх чиглэлд нийцүүлэн 2026 оны эхнээс бүртгүүлэх өдрийг хүртэлх хугацааны үйл 
ажиллагаа, амжилт, үр дүнгээ танилцуулна. Үүнд өөрийн үйл ажиллагаанд хамаарах дараах агуулгыг тусгана: 
� Бүтээгдэхүүн, үйлчилгээний чанар, тогтвортой байдлыг хангасан ажил, үр дүн; 
� Тухайн онд гаргасан ололт, амжилт; 
� Шинээр нэвтрүүлсэн бүтээгдэхүүн, үйлчилгээ, технологи, арга барил, зохион байгуулалтын шийдэл; 
� Үйл ажиллагаанд гарсан ахиц, дэвшил, сайжруулалт; 
� Тавьсан зорилт, түүний хэрэгжилт, хүрсэн үр дүн; 
� Хэрэглэгчийн сэтгэл ханамж, санал хүсэлт, тэдгээрийн дагуу хэрэгжүүлсэн арга хэмжээ; 
� Сонгосон номинацийн онцлогт хамаарах бусад бодит үр дүн. 

 
� Оролцогчид дээрх бүх агуулга бүрээр материал бүрдүүлэх шаардлагагүй. Өөрийн үйл ажиллагаа болон 

сонгосон номинацийн үнэлэх чиглэлд хамаарах мэдээлэл, нотолгоог ирүүлнэ.  
� Бүртгэл, материал бүрдүүлэх дэлгэрэнгүй мэдээлэл, зааврыг бүртгэл нээгдэх өдөр буюу 2026 оны 10 дугаар 

сарын 14-ний өдөр www.mongolianrestaurants.mn цахим хуудсанд байршуулна.  
� Үйл ажиллагаа, амжилт, үр дүнгийн тайлбар болон нотлох баримтыг PDF форматаар бэлтгэж, цахим бүртгэлд 

хавсаргана. Хуудасны тоонд хязгаар тавихгүй бөгөөд мэдээллийг ойлгомжтой, цэгцтэй, нотлох баримтад 
тулгуурлан танилцуулна. 

 

05.  БҮРТГЭЛИЙН ХУРААМЖ 

Монголын Ресторан, Зоогийн Газрын Холбооны 
2026 оны хүчин төгөлдөр гишүүнчлэлтэй оролцогч 

200,000 ₮ 

Холбооны гишүүн бус салбарын бусад оролцогч 

300,000 ₮ 

 
 Бүртгэлийн хураамжид шалгаруулалтын зохион байгуулалтын зардал болон шагнал гардуулах ёслолд нэг 

зочин оролцох эрх багтана. 
 Хоёр номинацид бүртгүүлэх бол номинаци тус бүрийн хураамжийг төлнө.  

Хураамж буцаах нөхцөл 
� Баримт бичгийн үнэлгээ эхэлсний дараа оролцогч өөрийн хүсэлтээр татгалзсан, эсхүл шаардлага хангаагүй 

нь тогтоогдсон бол бүртгэлийн хураамжийг буцаан олгохгүй. 
� Тухайн номинацид шаардлага хангасан гурваас цөөн оролцогч бүртгэгдсэн бол уг номинацийн 

шалгаруулалтыг зохион байгуулахгүй. Энэ тохиолдолд оролцогчийн зөвшөөрлөөр тохирох өөр номинацид 
шилжүүлэх, эсхүл бүртгэлийн хураамжийг буцаан олгоно. 

 
06.  ҮНЭЛГЭЭ, ШАЛГАРУУЛАЛТ 
 

Урьдчилсан шалгаруулалт 
Бүртгэл илгээсэн оролцогчдын ирүүлсэн мэдээлэл, баримтыг үнэлж, оролцох үндсэн шаардлага болон сонгосон 
номинацийн хамрах хүрээнд нийцэж буй эсэхийг шалгана. Үүний үндсэн дээр урьдчилсан шалгаруулалт явуулж, 
дараагийн шатанд оролцох нэр дэвшигчдийг тодруулна. 
Урьдчилсан шалгаруулалтад тэнцсэн оролцогчдыг мэргэжлийн шүүгчдийн газар дээрх үзлэг, үнэлгээнд 
хамруулна. Урьдчилсан шалгаруулалтад тэнцээгүй оролцогч дараагийн шатанд оролцохгүй. 

Мэргэжлийн шүүгчдийн газар дээрх үнэлгээ 
Шүүгчдийн бүрэлдэхүүн нэр дэвшигчийн үйл ажиллагаатай газар дээр нь танилцаж, бүтээгдэхүүн, үйлчилгээний 
чанар, аюулгүй байдал, ажилтны ур чадвар, удирдлага, зохион байгуулалт болон тухайн номинацийн шалгуурын 
хэрэгжилтийг үнэлнэ. 
Оролцогч нь үйл ажиллагаатай танилцах, холбогдох мэдээллийг нягтлах, үнэлгээ хийх боломжийг бүрдүүлнэ. 

 
Нууц зочны болон үйлчилгээний хараат бус үнэлгээ 
Үйлчлүүлэгчид үзүүлж буй бодит үйлчилгээг шалгаруулалтын аргачлалын дагуу үнэлнэ. Энэ үнэлгээгээр илэрсэн 
алдаа, дутагдал болон холбогдох зураг, бичлэгийг нийтэд түгээхгүй.  

 
Олон нийтийн санал асуулга 
Нэр дэвшигчдийн дунд олон нийтийн санал асуулгыг номинаци тус бүрт цахимаар зохион байгуулна. Санал 
асуулгын дүнг шалгаруулалтын удирдамжид заасан аргачлалаар тооцож, нэгдсэн үнэлгээнд тусгана. 

Онооны хуваарилалт 

Ү н э л г э э н и й  б ү р э л д э х ү ү н    

10 
Баримт бичгийн бүрдэл, 
үнэлгээ 

45 
Мэргэжлийн шүүгчдийн 
газар дээрх үнэлгээ 

15 
Нууц зочны болон 
үйлчилгээний хараат бус 
үнэлгээ 

30 
Олон нийтийн санал 
асуулга 

Нийт 100 
 
 

07.  ШАЛГАРУУЛАЛТЫН ХУГАЦАА 
Ү е  ш а т  Х у г а ц а а  
Цахим бүртгэл 2026.10.14-ний 10:00 – 2026.11.09-ний 18:00 

Баримт бичгийн үнэлгээ, урьдчилсан шалгаруулалт 2026.11.10–11.14 

Шүүгчдийн болон нууц зочны газар дээрх үнэлгээ 2026.11.15–11.28 

Олон нийтийн санал асуулга 2026.11.23-ны 09:00 – 2026.11.29-ний 23:59 

Шагнал гардуулах ёслол 2026.12.02 
 
� Дээрх цагийг Улаанбаатарын цагаар тооцно. 
� Шагнал гардуулах ёслолын байршил: Шангри-Ла Улаанбаатар зочид буудлын Ballroom танхим. 
 

08.  МЭДЭЭЛЛИЙН АШИГЛАЛТ, НУУЦЛАЛ 

Нэр, лого ашиглах 
Оролцогчийн нэр, логог 
зөвхөн “MRA Awards 2026” 
арга хэмжээтэй холбоотой 
маркетинг, сурталчилгааны 
зориулалтаар ашиглана. 

Ирүүлсэн баримт бичгийн нууцлал 
Оролцогчоос ирүүлсэн баримт бичиг, мэдээллийн нууцлалыг зохион 
байгуулагч тал хариуцна. 
Бүртгэлийн шатанд нууцлалтай баримт бичиг илгээх шаардлагагүй. Харин 
үнэлгээнд ач холбогдолтой нууцлалтай баримт бичиг байгаа бол шүүгчдийн 
бүрэлдэхүүний газар дээрх үзлэгийн үеэр танилцуулж, шалгуулан үнэлүүлэх 
боломжтой. 

09.  ОРОЛЦОГЧ БОЛОН ШАГНАЛ ХҮРТЭГЧИД ОЛГОХ БОЛОМЖ 

Оролцогч байгууллага 
� Бүтээгдэхүүн, үйлчилгээний чанар, үйл 

ажиллагаагаа мэргэжлийн түвшинд үнэлүүлж, 
давуу тал болон сайжруулах чиглэлээ 
тодорхойлох; 

� Байгууллагынхаа онцлог, амжилт, сайн 
туршлагыг хэрэглэгчид болон салбарын олон 
нийтэд таниулах; 

� Хамт олныхоо ур чадвар, бүтээлч санаачилга, 
ажлын үр дүнг таниулж, ажилтнуудын идэвх, 
оролцоог нэмэгдүүлэх; 

� Салбарын бусад байгууллагатай туршлага 
солилцож, хамтын ажиллагаагаа өргөжүүлэх 
боломжтой. 

Шилдэг байгууллага 
� Салбарын шилдэг байгууллагаар шалгарсан 

амжилтаараа нэр хүндээ бататгаж, хэрэглэгч, 
харилцагчдын итгэлийг нэмэгдүүлэх; 

� Цом, батламж, “MRA Awards 2026” шагнал 
хүртэгчийн албан ёсны тэмдэглэгээг ашиглан 
бүтээгдэхүүн, үйлчилгээнийхээ давуу талыг 
сурталчлах; 

� Холбоо, харилцагч, түнш болон бусад боломжит 
мэдээллийн сувгаар амжилт, сайн туршлагаа илүү 
өргөн хүрээнд таниулах; 

� Шагнал хүртсэн амжилтаа маркетинг, борлуулалтын 
үйл ажиллагаатайгаа уялдуулж, шинэ хэрэглэгч, 
захиалагч, хамтрагч татах боломжтой. 

 

                                                        
 
 
 
10.  ХОЛБОО БАРИХ 
Номинаци сонгох, оролцох нөхцөл болон бүртгэлтэй холбоотой мэдээлэл, зөвлөгөөг зохион байгуулах Ажлын 
албанаас авна уу.    
       

 

“Монголын Ресторан, Зоогийн Газрын Холбоо” ГҮТББ 
УТАС: 8911 5590 
info@mongolianrestaurants.mn  |  www.mongolianrestaurants.mn 

 
 
 
 
 
 
 
 
 
 
 
 
 
 
 
 
 
 
 
 
 
 
 

“THE MONGOLIAN RESTAURANT 
ASSOCIATION AWARDS 2026” 

БАТЛАМЖ 

 

“THE BEST OF THE YEAR 2026” 
ЦОМ 

 

АЛБАН ЁСНЫ 
ТЭМДЭГЛЭГЭЭ 

mailto:info@mongolianrestaurants.mn
http://www.mongolianrestaurants.mn/

Х А В С Р А Л Т  2  

MRA AWARDS 2025 

ШАЛГАРУУЛАЛТЫН ТОВЧ МЭДЭЭЛЭЛ 
 

№ ШАЛГАРУУЛАЛТЫН АНГИЛАЛ ШАЛГАРСАН БАЙГУУЛЛАГА 

1 Шилдэг ресторан Choijin Temple Restaurant 

2 Шилдэг олон улсын франчайз PAUL Bakery 

3 Шилдэг арга хэмжээ, хүлээн авалтын 
танхим Shangri-La Ballroom 

4 Шилдэг кофе шоп ROC Caffeine Bar 

5 Шилдэг түргэн хоолны газар Шөлөндө 

6 Шилдэг паб, бар, лаунж Foursenses Nomad-Ability Bar 

7 Шилдэг шөнийн клуб Vault 

8 Шилдэг сургалтын байгууллага Хүнс, технологийн политехник коллеж 

 

 
    
 
 
 
 
 
 
 
 
     




